
Bhajana Ashtakam

ભજનાષ્ટકમ્

(કોકિલક વૃત્તમ્)
વિહરતિ યોઽક્ષરેઽક્ષર-પદાક્ષર-મુક્તપતિઃ
પુરુષવિધો વિધિં  વિધિહરીશ્વરમુખ્યબુધાઃ ।
શિરસિ વહન્તિ તે સમુદિતં કિલ યેન મુદા
હૃદિ તમજં ભજે ભવહરં હરિકૃષ્ણમહમ્॥ ૧॥
પ્રકૃતિમયા  ગુણા ન ચ ભવન્તિ હિ યત્ર હરૌ-
ઇતિ નિગમાગમા અપિ વદન્તિ ચ નિર્ગુણકમ્ ।
ઇતિ સગુણં ગુણૈરપિ યુતં પરદિવ્યશુભૈ-
ર્હૃદિ  તમજં ભજે ભવહરં હરિકૃષ્ણમહમ્॥ ૨॥
શમદમ-કૌશલસમૃતિ-તપોબલ-કાન્તિભગ-
શ્રુતશુચિસત્યતા-સ્વવશતાર્જવ-કીર્તિમુખાઃ   ।
અપરિમિતા ગુણા ધ્રુવતયાત્ર વસન્તિ સદા
હૃદિ તમજં ભજે ભવહરં હરિકૃષ્ણમહમ્॥ ૩॥
પ્રકૃતિ -પરાક્ષરે બૃહતિ ધામનિ મૂર્તિધરૈર્ 
નિગમનિજાયુધૈશ્ચ નિજપાર્ષદ-મુખ્યગણૈઃ ।
ઉરુ ય ઉપાસ્યતેઽપિ રમયા રમણીયતનુર્
હૃદિ તમજં ભજે ભવહરં હરિકૃષ્ણમહમ્॥ ૪॥
નિખિલભગૈશ્ચ યોઽક્ષરપદે દિવિ દેવગણૈ-
રખિલવિભૂતિભિર્વિભવભૂમિરુપાસ્યત   એ ।
રતિપતિદર્પહા-રમણરમ્યક-રૂપનિધિર્
હૃદિ તમજં ભજે ભવહરં હરિકૃષ્ણમહમ્॥ ૫॥
વિજિતમનોભવા ભુવિ ભજન્તિ ચ યં સતતં
શમદમસાધનૈઃ પ્રશમિતેન્દ્રિય-વાજિરયાઃ ।
પ્રકટિત-માનુષાકૃતિમિમે  મુનિદેવગણા

હૃદિ તમજં ભજે ભવહરં હરિકૃષ્ણમહમ્॥ ૬॥
દ્વિજ-વૃષ-સાધુગો-મુનિગણાનવિતું ભુવિ યો
વૃષભવને વૃષાદ્ ધૃતજનિર્જનકો જગતામ્ ।
પ્રકૃતિભુવામપિ  પ્રશમિતું યદધર્મકુલં
હૃદિ તમજં ભજે ભવહરં હરિકૃષ્ણમહમ્॥ ૭॥
ઋષિભિરભિષ્ટુતો નૃપગણૈર્નત-પાદતલઃ
શ્રુતિશિરસાં ગણૈરુદિતસૂજ્જવલ-કીર્તિરસૌ   ।
અતિકૃતિભિઃ  પ્રગીત ઇતિ યઃ કવિકોકિલકૈર્
હૃદિ તમજં ભજે ભવહરં હરિકૃષ્ણમહમ્॥ ૮॥
ઇતિ શ્રીયોગાનન્દમુનિવિરચિતં ભજનાષ્ટકં સમ્પૂર્ણમ્ ।

